
TUG‘RUQ KOMPLEKSINING TUZILISHI ISH TARTIBI

Farg‘ona shahar Abu Ali Ibn Sino nomidagi
jamoat salomatligi texnikumi

Maxsus fanlar kafedrasi o ‘qituvchisi
Ashuraliyeva Fotimaxon Muxtorovna

Annotatsiya: Ushbu maqolada tug’ruq komplekslarining tuzilishi va ish tartibi,
jihozlanishi, epidemiyaga qarshi kurshish tartibi to‘g‘risidagi masalalar bayon etilgan.
Kalit so’zlar:tug’ruq kompkeksi, davolash-diagnostik bo’lim, sanitariya,

epidemiya.

Tug‘ruq kompleksida (bo‘limida) quyidagi tarkibiy bo‘linmalar bo‘ladi:
stasionar, davolash-diagnostik bo‘linmalar va ma’muriy-xo‘jalik qismi. Tug‘ruq
kompleksining (bo‘limining) yoki ko‘p tarmoqli shifoxonalarning tug‘ruq bo‘limlari
tuzilmasi davolash-profilaktika muassasalari qurilishi me’yorlari va qoidalari
talablariga, jihozlanishi, sanitariya va epidemiyaga garshi kurashish tartibi - amaldagi
me’yoriy hujjatlarga mos bo‘lishi kerak.

Tug‘ruq majmuasi (bo‘limi) quyidagi qulayliklarga ega bo‘lishi lozim:

1. Kislorod ta’minoti.

2. Issiq va sovuq suv ta’minoti.

3. Kanalizatiya.

4. Ko‘chiriladigan va ko‘chmas bakterisid nurlatgichlar va ventilyatsiya
qurilmasi.

Tug‘ruq kompleksi tuzilmasida quyidagi bo‘linmalar bo‘lishi lozim:

gabul qilish va tekshirib ko‘rish bo‘linmasi (sanitariya ishlovidan o‘tkazish
Xonasi);

homiladorlik patologiyasi bo‘limi (palatasi) (umumiy akusherlik o‘rinlarining
30-35% ni tashkil etadi);

I akusherlik bo‘limi (umumiy akusherlik o‘rinlarining 25-30% ni tashkil etashi
lozim);

chaqgaloglar bo‘limi;

II akusherlik bo‘limi (umumiy akusherlik o‘rinlarining 25-30% ni tashkil etashi
lozim);

homilador, tug‘ayotgan va tuqgqan ayollar reanimatsiyasi va intensiv davolash
bo‘limi (palatasi);

yangi tug‘ilgan chaqaloglar reanimatsiyasi va intensiv davolash bo‘limi;

ginekologiya bo‘limi (akusherlik majmuasi umumiy o‘rinlarining 15-20% ni
tashkil etishi kerak);

sterilizatsiya va laboratoriya bo‘limi.

Barcha bo‘limlar tegishli tibbiy asbob-uskunalar, jihozlar, parvarish vositalari
bilan ta’minlangan bo‘lishi kerak. Tug‘ruq komplekslarida (bo‘limlarida) ortiqcha
jihozlar, foydalanilmaydigan apparatlarni saqlash tagiglanadi. Barcha bo‘limlardagi
choyshab, kiyim-kechaklar va boshqalar tug‘ruq majmuasi (bo‘limi) uchun ajratilgan
kirxonada yuvilishi kerak. Yangi tug‘ilgan chagaloglar va tuggan ayollarning kiyim-
kechaklarini yuvishda ketma-ketlikka gat’iy rioya qilinishi lozim. Tug‘ruq

kompleksining (bo‘limining) har bir tarkibiy bo‘limlari xodimlari grafik asosida
ishlaydilar. Tug‘ruq komplekslarida (yoki ko‘p tarmoqli kasalxonalarning tug‘ruq
bo‘limlarida) akusherlik va ginekologiya bo‘limlari alohida binolarda yoki gavatlarda
joylashadi. Bunda tug‘ruq bo‘limi infeksion stasionar, kirxona va oshxonadan
uzoqroqda bo‘lishi kerak. Akusherlik bo‘limlariga qabul qilib o‘tkazish bloki orgali
fagat homiladorlar, tug‘ayotganlar va tugqan ayollargina yotqiziladi. Ginekologik
bemorlar uchun alohida gabul bo‘limi bo‘lishi lozim.

